
        Aннотация.Ушбу мақолада нофизик мутахассислик йўналишлари талабаларига 

физикани ўқитишда асосий эътибор талабалар ўртасида илмий фикрлаш тарзини 

шакллантиришни, физикани мустақил ўрганиш имкониятини яратиш учун зарур бўлган 

назарий материаллар мазмуни баён этилган.  

*** 

Аннотация. В данной статье основной акцент в преподавании физики студентам 

нефизических специальностей сделан на содержание теоретических материалов, 

необходимых для формирования научного мышления у студентов, создание возможностей 

для самостоятельного изучения физики. 

Аnnotation.This article the main focus in the teaching of physics to students of non-physical 

specialties is the content of theoretical materials necessary for the formation of scientific thinking 

among students, the creation of opportunities for independent study of physics. 

Физика фундаментал фан бўлиб, бу фанни чуқур эгалламасдан туриб 

бугун замон талаб қилаётган соҳаларда юқори натижаларга эришиб бўлмайди, 

нафақат физика фанини ўқитиш, қолаверса малакали кадрларни тайёрлаш ҳам 

устувор вазифа ҳисобланади. Талабаларни олий таълим муассасаларидаги 

ўқув машғулотлари жараёнида нафақат фаннинг ўзини ўқитиш, қолаверса фан 

янгиликларидан хабардор қилиш ва бундан фойдаланган ҳолда ёшларни 

тарбиялашда фойдаланишни ҳам ўргатиш зарур. 

Шундай экан нофизик таълим йўналишида физикадан ўқув 

машғулотларини такомиллаштириш, замон талаби даражасидаги ўқув 

адабиётлари билан таъминланиши, қолаверса машғулотларни самарали 

ташкил этиш бўйича тавсиялар ишлаб чиқиш муҳим ҳисобланади. 

Физикани ўқитиш Оламнинг тузилишини ўргатиш, унинг ташкил 

этувчилари билан таништириш, табиатда бўлаётган физик жараёнларни 

моҳиятан англаб етишни тушунтириш демакдир.  

Нофизик таълим йўналишида физикани ўқитишда тўғри шаклдаги 

жисмларнинг инерция моментини аниқлашга оид масалаларида куч моменти, 

инерция моменти, импульс моментини ҳисоблашга доир масалалар берилган. 

Бундай тўғри шаклдаги жисмларнинг инерция моментини аниқлашга 

оид масалаларни ечишда қуйидаги вазифаларни амалга ошириш керак: 

 тўғри шаклдаги жисмларнинг инерция моментини аниқлашга оид 

масалаларини мавжуд бўлган адабиётларни ўрганиш ва таҳлил қилиш;  

 тўғри шаклдаги жисмларнинг айланма ҳаракатини ўрганиш 

кетма-кетлиги бўйича масалаларни танлаб олиш ва тартиблаштириш, 

қўшимча масалалар тузиш; 

 тўғри шаклдаги жисмларнинг айланма ҳаракатини ўрганишга оид 

масалаларни ечиш йўлларини келтириш ва назарий материалларни 

мустаҳкамлаш учун саволларни ҳар бир масала учун киритиш; 

 тўғри шаклдаги жисмларнинг айланма ҳаракатини ўрганишга оид 

масалаларни ечишни мустаҳкамлаш учун қўшимча ўқув топшириқлар ва 

тавсияларни ишлаб чиқиш; 

 масалалар ечиш жараёнида талабаларнинг ўз-ўзини баҳолаши учун 

ностандарт топшириқларни тайёрлаш ва уларни бажариш учун тавсиялар 

ишлаб чиқиш; 

 масалалар ечиш жараёнига АКТни кенг кўламда қўллаш методикасини 

ишлаб чиқиш. 

Олиб борилган изланишлар шуни кўрсатадики, нофизик таълим 

йўналиши талабалари учун физикадан қаттиқ жисмларнинг айланма 

ҳаракатини ўрганишга оид олиб бориладиган машғулотларни самарали 

ташкил этиш, машғулотлар жараёнини такомиллаштириш ишларини олиб 

бориш муҳим ва ечилиши зарур вазифа ҳисобланади. Айниқса, амалий 

машғулотларни такомиллаштириш ва унинг мазмунини ишлаб чиқиш бугунги 

кун таълим тизимининг муҳим вазифасидан бири ҳисобланади.  Амалий 

машғулотларда қаттиқ жисмларнинг айланма ҳаракатига доир тушунчаларни 

ўзлаштириш даражаларини ошириш мақсадида қуйидаги ишлар амалга 

оширилди: 

 нофизик таълим йўналишида физикадан қаттиқ жисмлар ҳаракатига 

доир тушунчаларни амалий машғулотларда олиб борилиши ўрганилди ва 

таҳлил қилинди; 

  машғулот олиб бориш учун тавсия этилган республикамиздаги 

мавжуд ва хорижий адабиётлар ўрганилди ва таҳлил қилинди; 

 қаттиқ жисмлар айланма ҳаракатига доир тушунчаларни ўзлаштириш 



даражаларини оширишга қаратилган маъруза, амалий машғулотлар, назорат 

саволлар, тест топшириқлари ва қўшимча равишда берилган маълумотларни 

ўз ичига олган дастурий таъминот платформаси тайёрланди; 

 Блум таксономияси асосида амалий машғулотлар мавзуларини 

мустаҳкамлаш ва талабаларнинг ўз-ўзини баҳолаш учун ностандарт 

топшириқлар ишлаб чиқилди; 

  қаттиқ жисмлар айланма ҳаракатига оид амалий машғулотларга 

АКТни қўллаш бўйича методик тавсиялар ишлаб чиқилди ва амалиётга жорий 

этилди. 

Физикани тўғри шаклдаги жисмларнинг инерция моментини аниқлаш 

қизиқарлилиги, мураккаблиги, замонавийлиги, ўрганиш учун юқори даражада 

тасаввур талаб этиши билан ажралиб туради. Қаттиқ жисмлар айланма 

ҳаракати ҳозирги замон ютуқларини қамраб олган янги материалларнинг 

талабаларга етарли даражада берилиши талабаларнинг шу соҳадаги 

янгиликларни тушунишлари, тасаввурларининг кенгайиши ҳамда уларни 

мустақил равишда ўзлашлаштиришларига замин бўлиб хизмат қилади. 

Амалий машғулотларнинг янги такомиллаштирилган ва ишлаб чиқилган 

структураси ва мазмуни, уни ўқитиш методикаси ҳамда яратилган дастурий 

таъминот платформаси нофизик таълим йўналиши талабаларининг қаттиқ 

жисмлар айланма ҳаракати, яъни тўғри шаклдаги жисмларнинг инерция 

моментини аниқлашни чуқур ва мустаҳкам билимларини ривожлантиришга 

хизмат қилиши шубҳасиз. 

